      
ԱՄՓՈՓԱԹԵՐԹ
«Հողամասի նվիրաբերությանը համաձայնություն տալու մասին» Կառավարության որոշման  նախագծի վերաբերյալ ստացված դիտողությունների և առաջարկությունների       
	1.  ՀՀ ֆինանսների նախարարություն
	14.11.2022 թ.

	
	N 01/9-2/19758-2022

	Ի կատարումն ՀՀ փոխվարչապետի 04.11.2022թ. N 04//34489-2022 հանձնարարականի՝ «Հողամասի նվիրաբերությանը համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.


Նախագծով նախատեսվում է համաձայնություն տալ ՀՀ Արմավիրի մարզի Արմավիր համայնքի Մյասնիկյան գյուղում գտնվող համայնքային սեփականություն հանդիսացող հողամասերից շուրջ 87.0 հա գյուղատնտեսական նպատակային նշանակության այլ հողատեսքերը «Հայաստանի մանուկներ» բարեգործական հիմնադրամին նվիրաբերությամբ տրամադրելուն՝ «ՔՈԱՖ ՍՄԱՐԹ» կենտրոն հիմնելու նպատակով: Միաժամանակ նախագծով առաջարկվում է նվիրաբերության պայմանագրերում նախատեսել դրույթ, համաձայն որի ծրագիրը սահմանված ժամկետում չիրականացնելու դեպքում հողամասը և դրա վրա առկա անշարժ գույքը սեփականության իրավունքով անցնում են նվիրաբերող համայնքին:

Այդ կապակցությամբ առաջարկում ենք Նախագծին կից ներկայացնել նաև համապատասխան Ծրագիր (հստակ սահմանելով արդյունքային չափորոշիչներ) և Նախագծում սահմանել դրույթ Ծրագրին հավանություն տալու վերաբերյալ:
	   Առաջարկությունն ընդունվել է և նախագծը լրամշակվել է:
	 

	2.    ՀՀ  Բարձր տեխնոլոգիական արդյունաբերության նախարարություն
	10.11.2022թ.

	
	N  01/13.1/9477-2022

	ՀՀ Արմավիրի մարզում «ՔՈԱՖ ՍՄԱՐԹ» կենտրոն հիմնելու նպատակով «Հայաստանի մանուկներ» բարեգործական հիմնադրամին հողատարածք հատկացնելու համար ՀՀ կառավարության «Հողամասի նվիրաբերությանը համաձայնություն տալու մասին» որոշման նախագծի վերաբերյալ Հայաստանի Հանրապետության բարձր տեխնոլոգիական արդյունաբերության նախարարության կողմից դիտողություններ չկան:
	Ընդունվել է ի գիտություն:
	 

	3. Կադաստրի կոմիտե
	11.11.2022թ.

	
	N ՍԹ/12488-2022

	««Հողամասի նվիրաբերությանը համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունները.

1.  Նախագծով ներկայացված համայնքային սեփականություն հանդիսացող տարածքներով անցնում են չմասնավորեցվող դաշտային ճանապարհներ                 (ՀՀ կառավարության 2004 թվականի դեկտեմբերի 16-ի N 1834-Ն որոշման                                N 2 հավելված): Առաջարկում ենք նվիրաբերվող հողամասերի ցանկում ներառել նաև  դաշտամիջյան ճանապարները՝ դրանք մեկ ամբողջական հողամասի տեսքով տրամադրելու համար:
	Առաջարկությունն ընդունվել է և համայնքի ավագանու կողմից 
2022 թվականի դեկտեմբերի 5-ի N207-Ա որոշմամբ   
նվիրաբերվող հողամասերի ցանկում ներառել նաև 
դաշտամիջյան ճանապարները:

Նախագծը լրամշակվել է:

	

	2 Քանի որ «Քոաֆ սմարթ» երկրորդ էկոհամակարգի ներդրումային ծրագրով նախատեսվում է Նախագծով ներկայացվող հողամասերում իրականացնել կառուցապատում, առաջանալու է նշված հողամասերի նպատակային նշանակության փոփոխման անհրաժեշտություն, ինչի հետևանքով հիմնադրամը պետք է վճարի կադաստրային արժեքների տարբերությունը, հետևաբար առաջարկում ենք նվիրաբերության հարցին անդրադառնալ հողամասերի նպատակային նշանակությունները բնակավայրի փոփոխելուց հետո:

	Առաջարկությունն ընդունվել է և նախագծը լրամշակվել է:
	

	4.  Կրթության, գիտության, մշակույթի և սպորտի նախարարություն
	11.11.2022թ.

	
	N   01/20.1/28674-2022

	ՀՀ կրթության, գիտության, մշակույթի և սպորտի նախարարությունը ՀՀ կառավարության «Հողամասի նվիրաբերությանը համաձայնություն տալու մասին» որոշման նախագծի վերաբերյալ առաջարկություն և դիտողություն չունի:
	 Ընդունվել է ի գիտություն:
  
	 

	5. Շրջակա միջավայրի նախարարություն
	11.11.2022թ.

	
	N   1/02.6/14629-2022

	«Հողամասի նվիրաբերությանը համաձայնություն տալու մասին» որոշման նախագծի վերնագիրը համապատասխանեցնել նախագծի բովանդակությանը («Նորմատիվ իրավական ակտերի մասին» օրենք, հոդված 12, կետ 1)։

Համաձայն «Շրջակա միջավայրի վրա ազդեցության գնահատման և փորձաքննության մասին» օրենքի 14-րդ հոդվածի 6-րդ մասի 7)-րդ կետի «ա» ենթակետի` (1500 քմ-ից ավելի կառուցապատման մակերեսով քաղաքաշինական կառույցներ) նախատեսվող գործունեությունը ենթակա է շրջակա միջավայրի վրա ազդեցության գնահատման և փորձաքննության:
	  Առաջարկությունն ընդունվել է և նախագծը լրամշակվել է:
	 

	6.  Քաղաքաշինության կոմիտե  
	10.11.2022թ.

	
	N   01/11.4/12484-2022

	ՀՀ Արմավիրի մարզում «ՔՈԱՖ ՍՄԱՐԹ» կենտրոն հիմնելու նպատակով «Հայաստանի մանուկներ» բարեգործական հիմնադրամին հողատարածք հատկացնելու համար ՀՀ կառավարության  «Հողամասի նվիրաբերությանը համաձայնություն տալու մասին» որոշման նախագծի վերաբերյալ ՀՀ քաղաքաշինության կոմիտեն առարկություններ չունի:

Միաժամանակ տեղեկացնում ենք, որ քննարկվող հողամասի հարակից տարածքում առկա է արդյունաբերության, ընդերքօգտագործման և այլ արտադրական նշանակության հողամաս, որից անհրաժեշտ է պահպանել սանիտարապաշտպանիչ գոտու հեռավորությունը:
	Ընդունվել է ի գիտություն:

	 

	Վարչապետի աշխատակազմ

տարածքային զարգացման և շրջակա միջավայրի հարցերի վարչություն

	
	

	
	
	

	Նախագծի վերաբերյալ առկա են հետևյալ դիտարկումները.

1. Նախագծով նախատեսվում է համաձայնություն տալ ՀՀ Արմավիրի մարզի Արմավիր համայնքի վարչական սահմաններում գտնվող, համայնքային սեփականություն հանդիսացող շուրջ 88.06 հեկտար մակերեսով հողամասերը նվիրաբերությամբ տրամադրելուն:
Միաժամանակ, նախագծի 2-րդ կետով նախատեսվում է հաստատել նվիրաբերությամբ տրամադրելու գործարքների հիմնական պայմանները` համաձայն N2 հավելվածի, որտեղ ներառված չէ ծրագրի իրականացման համապատասխան ֆինանսական ներդրման չափը: Չնայած այն հանգամանքին, որ ՀՀ փոխվարչապետի 2022 թվականի դեկտեմբերի 7-ի N 875-Ա որոշմամբ բարեգործական որակված համապատասխան ծրագրում սահմանվել է ֆինանսական միջոցների չափը (նախագծի հիմնավորմամբ նշվում է, որ ծրագրի իրականացման համար ներդրման գումարը կգերազանցի 10 մլն ԱՄՆ դոլարը, որը չի համապատասխանում որոշմամբ հաստատված թե՛ ծրագրի ընդհանուր գումարի չափին, և թե՛ ծրագրի 1-ին փուլի իրականացման համար սահմանված գումարին), առաջարկում ենք նախագծում նույնպես ներառել նշված հողամասերի վրա իրականացվող ծրագրի համապատասխան նվազագույն ֆինանսական միջոցների չափը նույնպես՝ հետագա տարընկալումներից զերծ մնալու համար:
2. Նախագծի 3-րդ կետով նախատեսվում է, որ «ՀՀ Արմավիրի մարզպետը՝ նվիրաբերման պայմանագիրը կնքելու պահից երեք տարվա ընթացքում, բարեգործական որակված, ծրագիրը չիրականացնելու դեպքում ներկայացնելու է սույն որոշումն ուժը կորցրած ճանաչելու մասին ՀՀ կառավարության որոշման նախագիծ»: 
Հաշվի առնելով ՀՀ կառավարության 2021թ-ի «Կառավարության աշխատակարգը հաստատելու մասին» N 252-Լ որոշման պահանջները` (ՀՀ կառավարությանը և Վարչապետին ենթակա մարմինները նախագծեր կարող են առաջարկել Վարչապետին, իսկ այլ պետական, ինչպես նաև տեղական ինքնակառավարման մարմինները՝ ՀՀ կառավարության համապատասխան անդամին, ովքեր որոշում են նախագծի հետագա ընթացքը), առաջարկում ենք քննարկել այն համապատասխան գերատեսչությանը վերապահելու կամ նախագծի նշված կետը սահմանված կարգի դրույթներին համապատասխանեցնելու հնարավորության հարցը:


	1. Ընդունվել է
Նախագծի hիմմնավորումը խմբագրվել է՝ համապատասխանեցվել է ՀՀ փոխվարչապետի 2022 թվականի դեկտեմբերի 7-ի N 875-Ա որոշմամբ բարեգործական որակված Ծրագրի բյուջեին՝ 5,492,207,500 ՀՀ դրամին:
2. Ընդունվել է:

Նախագծի 3-րդ կետը խմբագրվել է:

	

	Վարչապետի աշխատակազմ

ֆինանսատնտեսագիտական վարչություն
	

	
	

	Նախագծի վերաբերյալ առկա են հետևյալ դիտարկումները.

1.  ՀՀ փոխվարչապետի 2022 թվականի դեկտեմբերի 7-ի N875-Ա որոշմամբ բարեգործական է որակվել «Հայաստանի մանուկներ» բարեգործական հիմնադրամի կողմից իրականացվող` 5,492,207,500 դրամ ընդհանուր արժողությամբ «Համայնքային զարգացում» ծրագիրը: Որի 1-ին փուլում բարեկարգվելու է «ՔՈԱՖ ՍՄԱՐԹ ավանը» և զուգահեռաբար կառուցվելու է «ՔՈԱՖ ՍՄԱՐԹ կենտրոնը»՝ 2023 թվականի հունվարի 15-ից մինչև 2025 թվականի դեկտեմբերի 30-ն ընկած ժամանակահատվածում՝ 2,791,359,000 դրամի չափով: Ծրագրի 2-րդ փուլում կառուցվելու է «ՔՈԱՖ ՍՄԱՐԹ» համագումարների կենտրոնը՝ 2025 թվականի մարտի 15-ից մինչև 2028 թվականի դեկտեմբերի 30-ն ընկած ժամանակահատվածում, 3-րդ փուլում կառուցվելու է «ՔՈԱՖ ՍՄԱՐԹ» մարզահամալիրը՝ 2025 թվականի մարտի 15-ից մինչև 2028 թվականի դեկտեմբերի 30-ն ընկած ժամանակահատվածում:

   Նախագծի առաջին կետում նշվում է, որ բարեգործական է որակվել «ՔՈԱՖ ՍՄԱՐԹ» կենտրոն հիմնելու ծրագիրը, իսկ Հավելված 2-ում, որպես նվիրառուի պարտականություն նշվում է, որ հողամասը վերջինս պարտավոր է օգտագործել բացառապես ՔՈԱՖ ՍՄԱՐԹ ուսումնական կենտրոնի կառուցման նպատակով՝ 3 տարվա ընթացքում: Հաշվի առնելով վերոգրյալում տրված ձևակերպումները և նշված ժամկետը՝ առաջարկվում է տարընկալումներից խուսափելու նպատակով հնարավորինս հստակ նշել՝ հողամասի տրամադրման նպատակը, կառուցվելիք ենթակառուցվածքները և դրանց ժամկետները /արդյո՞ք բարեգործական ծրագրի շրջանակներում նախատեսվում է բոլոր ենթակառուցվածքները կառուցել նվիրաբերվող հողամասի վրա/:

2. Համաձայն հիմնավորման՝ Ծրագրի իրականացման համար, որը կյանքի կկոչվի առաջիկա տասնամյակում, Հիմնադրամի կողմից ներդրման ընդհանուր գումարը կգերազանցի տասը միլիոն ԱՄՆ դոլարը: 

    Փոխվարչապետի որոշման համաձայն՝ Ծրագրի իրականացման տևողությունը՝ 2022 թվականի դեկտեմբերի 25-ից մինչև 2028 թվականի դեկտեմբերի 30-նն է, իսկ Ծրագրի բյուջեն՝ 5,492,207,500 դրամ:

      Ըստ էության հիմնավորումը ձևակերպվել է Հիմնադրամի կողմից Արմավիր համայնքի ղեկավարին ուղղված 2022 թվականի մայիսի 30-ի գրության բովանդակությունը հաշվի առնելով, այնինչ հիմնավորման մեջ նման ձևակերպումների կիրառումը կարող է տարընկալման տեղիք տալ՝ հաշվի առնելով Փոխվարչապետի որոշումը (անհրաժեշտ է նկատի ունենալ նար դոլարի կուրսը տատանումները):

	1. Ընդունվել է
Նախագծի N2 հավելվածում «Կողմերի պարտավորությունները» մասի 2-րդ կետը խմբագրվել է:
2. Ընդունվել է
Նախագծի hիմմնավորումը խմբագրվել է: 



